
Yeni Azərbaycan Partiyası Sədrinin müavini  
Tahir Budaqov Qazaxıstanın müstəqilliyinin  

30 illik yubileyinə həsr olunan tədbirdə iştirak edib

Azərbaycan forumda Yeni 
Azərbaycan Partiyası Sədrinin 
müavini – Mərkəzi Aparatın rəhbəri 
Tahir Budaqovun rəhbərlik etdiyi 
nümayəndə heyəti ilə təmsil olunur.

Tahir Budaqov forum çərçivəsində 
keçirilən “Siyasi partiyalar vətəndaş 
cəmiyyəti: regional aspekt”, “Siyasi 
proseslərdə qadın və gənclərin iştira-
kının genişləndirilməsi” və “Seçkilər 

və yeni zaman: dünya təcrübəsi və 
Qazaxıstan” mövzularında sessiyalar-
da iştirak edib.

YAP Sədrinin müavini – Mərkəzi 
Aparatın rəhbəri Tahir Budaqo-
vun rəhbərlik etdiyi Azərbaycan 
nümayəndə heyəti, həmçinin Qa-
zaxıstanın müstəqilliyinin 30 illik 
yubileyinə həsr olunan tədbirə də 
qatılıb. Rusiya, Çin, ABŞ, Avropa, 
Türkiyə və Mərkəzi Asiya da daxil ol-
maqla, 15 ölkədən 600-dən çox xarici 

və yerli ekspert, siyasi partiyaların, 
beynəlxalq təşkilatların və diploma-
tik korpusun nümayəndələri iştirak 
etdikləri tədbirdə seçki sistemləri, 
müasir seçki meylləri, ənənəvi və al-
ternativ ideologiyaların perspektivləri 
ilə bağlı müzakirələr aparılıb.

Bununla da forum işini başa 
çatdırıb.

“Xalq qəzeti”

Soçi görüşü Cənubi Qafqazın 
ümumi  inkişafı üçün  

yeni perspektivlər açdı

–26 noyabr Bəyanatında Qarabağ adı-
nın çəkilməməsi artıq bu münaqişənin tarixə 
qovşduğunu bir daha göstərdi. Həmin sənəddə 
Ermənistan tərəfinin iddia etdiyi əsir və ya 
girovlar məsələsinə də toxunulmur. Sülhün və 
sabitliyin tərəfdarı olan Azərbaycan həmişə 
sərhədlərin qarşılıqlı olaraq tanınmasına, 
delimitasiya və demarkasiya prosesinə başlanıl-
masına, eləcə də sülh müqaviləsinin imzalan-
masına hazır olduğunu dəfələrlə ifadə edib və 
bu barədə bir sıra təkliflər irəli sürüb. 

Bəyanatda Azərbaycanla Ermənistan ara-
sında dövlət sərhədinin delimitasiyası, sonradan 
tərəflərin sorğusu əsasında Rusiyanın məsləhət 
yardımı ilə sərhədin demarkasiyası üzrə 
ikitərəfli komissiyanın yaradılması məsələsi 
ölkəmizin mənafeyini əks etdirir. Əminliklə deyə 
bilərik ki, nəticələr çox müsbətdir və Azərbaycan 
qarşısına qoyduğu məqsədlərinə çatıb.

Azərbaycan uzun illər münaqişənin si-
yasi yolla həll olunmasına çalışdı, amma 
Ermənistanın işğalçı mövqeyi və danışıqlar 
prosesini pozan həm siyasi, həm də mütəmadi 
hərbi təxribatları bunun qarşısını alırdı. Növbəti 
hərbi təxribata cavab olaraq Azərbaycan öz 
ərazi bütövlüyünü təmin etdi, BMT Təhlükəsizlik 
Şurasının münaqişə ilə bağlı qətnamələrini heç 
bir kənar dəstək olmadan, özü təkbaşına yerinə 
yetirdi. Artıq münaqişənin tarixə qovuşması 
ilə pararel, yeni zəruri tələbatlar da yaranıb. 
Soçi görüşü bu mənada, təkcə Azərbaycanın 
deyil,  Cənubi Qafqazın ümumi  inkişafı üçün də 
növbəti perspektivlər açdı.

AHİK sədri açıqlamasının davamında qeyd 
etdi ki, uzun illər davam etmiş münaqişə bölgə 
ilə yanaşı, regionun da inkişafına mənfi təsir 
göstərib: 

–Qalib ölkə olan Azərbaycanın yaratdığı 
sülh və təhlükəsizliyə əsaslanan yeni reallıq-
lar isə bütün region dövlətlərinin maraqlarına 
cavab verir. Burada ən vacib məqamlardan biri 
Zəngəzur dəhlizidir ki, onun açılmasında region 
dövlətləri də maraqlıdır. Avropanı Asiya ilə 
birləşdirən bu qısa yolun həm iqtisadi, həm də 
siyasi əhəmiyyəti böyükdür. Dövlətimizin başçısı 

dəfələrlə hansı yolla olur-olsun dəhlizin açılaca-
ğını bəyan edib. Ermənistan tərəfinin yaratdığı 
süni əngəllərə baxmayaraq, Prezident İlham 
Əliyevin düşünülmüş siyasəti bu hədəfə bizi bir 
qədər də yaxınlaşdırır. 

Noyabrın 16-da Ermənistanın hərbi 
təxribatına layiqli cavabdan sonra bu ölkəni 
güzəştə məcbur edəcək əlavə reallıqlar yaranıb. 
26 noyabr üçtərəfli görüşündə Azərbaycanın 
qazandığı diplomatik üstünlük bir daha göstərir 
ki, Zəngəzur dəhlizinin açılması o qədər 
də uzaqda deyil. Vladimir Putinin nəqliyyat 
dəhlizləri fikrini səsləndirməsi, eləcə də 26 
noyabr Bəyanatında dəmir yolu və nəqliyyat 
əlaqələrinin açılmasına dair bəndlər Moskva 
ilə Bakının maraqlarının üst-üstə düşdüyünü 
göstərir.

Hazırda işğaldan azad olunmuş 
ərazilərimizdə abadlıq-ququculuq işləri 
uğurla və kompleks şəkildə həyata keçirilir. 
Dövlətimizin başçısı cənab İlham Əliyevin Şərqi 
Zəngəzura və Qarabağa hər səfərində biz buna 
şahid oluruq. İşlərin daha da sürətlə getməsinə 
mane olan məqamlardan biri ərazilərin mina-
lanmasıdır ki, Ermənistan tərəfi hələ də mina 
xəritələrini tam şəkildə təqdim etməyib. Soçi 
görüşündə mina xəritələri məsələsinin müzakirə 
olunması da ölkəmizin növbəti uğurudur. 
Bu, onu göstərir ki, yaxın zamanlarda bu 
istiqamətdə də mühüm irəliləyişə nail olunacaq.

Milli Məclisin deputatı əlavə etdi ki, biz 
uzun illər münaqişənin həllini üzərinə götürmüş 
ATƏT-in Minsk qrupunun səmərəsiz fəaliyyətini, 
daha doğrusu, fəaliyyətsizliyini açıq-aydın 
görmüşük:

Bu qurum ikili standartlara söykənərək 
münaqişənin həllinə yox, davam etməsində 
daha çox maraqlı görünürdü. Bütün faktlar orta-
da ola-ola, həm işğalçıya, həm də işğala məruz 
qalana eyni münasibət bəslənilirdi və bu qurum 
uzun illər heç bir tutarlı iş görə bilmədi. “Dağlıq 
Qarabağ münaqişəsi” artıq mövcud olmadığı 
üçün bu qurumun məşğul olacağı bir məsələ də 
qalmayıb, onun mövcudluğu lüzumsuz xarak-
ter daşıyır. Həmsədrlərdən yalnız Rusiya bu 
məsələdə daha aktiv və təşəbbüskardır.   

Bəyanatda ATƏT-in Minsk qrupunun adının 
çəkilməməsi, eləcə də status məsələsinin, 
ümumiyyətlə, müzakirə mövzusu olmaması 
Azərbaycanın bilavasitə diplomatik qələbəsidir. 
Bu qələbənin təmin olunmasında 16 noyabr 
tarixində sərhəddə erməni təxribatının qarşısı-
nın alınması və ordumuzun öz mövqelərini daha 
da gücləndirməsi mühüm rol oynadı.

Hazırladı: R.TAHİR, “Xalq qəzeti”

Ölkə Prezidentinin sərəncamı ilə 2021-ci ilin “Nizami 
Gəncəvi İli” elan edilməsi dahi şairin vətənində həm 
də silsilə tədbirlərin keçirilməsi ilə yadda qalır. Bu 

günlərdə AMEA-nın Gəncə bölməsində təşkil olunan elmi-
praktik konfrans da belə maraqlı tədbirlərdəndir. 

Akademiyanın Gəncə 
bölməsi və Mərkəzi Elmi 
Kitabxanasının təşkilatçılığı 
ilə şairin yaradıcılığına həsr 
olunmuş kitab sərgisi və elmi-
praktiki konfransda Nizami 
Gəncəvi yaradıcılığına həsr 
edilmiş monoqrafiyalar, kitablar 
və nəşr olunmuş jurnallar 
nümayiş etdirilmişdir. Qeyd 
edək ki, təkcə Gəncə bölməsi 
tərəfindən 2021-ci il ərzində 4 
kitab - “Nizami Gəncəvi lirikası 
və...”, “Mirzə Mehdi Naci. Seçil-
miş əsərləri”, “Nizami Gəncəvi 
obrazı bədii ədəbiyyatda”, 
“Nizami Gəncəvi poemaları 
incəsənətlərin qarşılıqlı əlaqəsi 
kontekstində” kitabları nəşr 
edilmişdir. 

Bölmənin sədri, akade-
mik Fuad Əliyev elmi-praktik 
konfransı açaraq qonaqları 
salamlamış, Dövlət Himninin 
səsləndirilməsi və şəhidlərin 
bir dəqiqəlik sükutla yad 
edilməsindən sonra konfrans 
öz işinə başlamışdır. 
Konfransda yerli və xarici 
Nizamişünas alimlərin dahi şair 
haqqında fikirlərindən video 

süjetlər iştirakçılara təqdim 
olunmuşdur.

Elmi-praktik konfrans-
da AMEA-nın Mərkəzi Elmi 
Kitabxanasının icraçı direktoru, 
filologiya üzrə fəlsəfə doktoru, 
dosent Şəhla Quliyeva “Nizami 
Gəncəvi irsinin araşdırılmasın-
da informasiya resurslarının 
rolu”, həmin kitabxananın 
İnnovativ layihələr və meto-
dik təminat şöbəsinin müdiri 
Səyyarə Məmmədova “Nizami 
Gəncəvi irsinin kitabxanalarda 
təbliği”, avtomatlaşdırma və 
proqram təminatı şöbəsinin 
baş mütəxəssisi Aygün Əliyeva 
“Qırx dörd günün salnaməsi: 
Vətən müharibəsi” mövzu-

larında məruzələrlə çıxış 
etmişlər. 

Bölmənin əməkdaşları – 
Nizami Gəncəvi Mərkəzinin 
şöbə müdiri Təranə Verdiye-
vanın “Gəncəli şair Nizami 

qlobal şəxsiyyətdir”, elmi işçi 
Vüsalə Hüseynovanın “Şeyx 
Nizami irsinin təbliğində Gəncə 
kitabxanalarının əhəmiyyəti”, 
böyük elmi işçi, pedaqogika 
üzrə fəlsəfə doktoru Aləmzər 

Tağıyevanın “XXI столетие 
размышления о поете ХII 
века Низами Гянджеви”, 
böyük elmi işçi, filologiya üzrə 
fəlsəfə doktoru Əlimuxtar 
Muxtarovun “Nizami Gəncəvi 

yaradıcılığında insan sevgisi”, 
elmi işçi Xəyalə Hüseynovanın 
“Nizami Gəncəvi əsərlərində 
Həzrəti Məhəmməd 
peyğəmbərlik və insanlıq 
etalonu” və elmi işçi Türkan 

Verdiyevanın “Nizami Gəncəvi 
irsinin dünya ədəbiyyatına 
təsiri” mövzularında məruzələri 
dinlənilmişdir. 

Elmi-praktik konfransın 
iştirakçıları müzakirə olunan 
məsələrlə bağlı fikir mübadiləsi 
aparmışlar.

Sonda akademik Fuad 
Əliyev çıxış edərək demişdir 
ki, ölkə başçısı cənab İlham 
Əliyevin sərəncamına əsasən 
dahi Nizami Gəncəvinin 880 
illik yubileyinin ölkədə belə 
təntənəli şəkildə keçirilməsi 
onun ədəbi irsinə sonsuz 
məhəbbət və ehtiramın 
parlaq, əyani təcəssümüdür. 
Akademik elmi-praktik konf-
ransın və sərginin işini yüksək 
qiymətləndirmiş, məruzə və 
çıxışlarda səslənən fikir və 
təkliflərin dahi mütəfəkkirin 
ədəbi irsinin daha dərindən 
tədqiqi və təbliğində 
əhəmiyyətli rol oynayacağını 
bildirmişdir. Təklif olunmuşdur 
ki, elmi-praktik konfransın ma-
terialları kitabça şəklində nəşr 
edilərək elmi-tədqiqat institutla-
rına, kitabxana və məktəblərə 
verilsin.

Hamlet QASIMOV,  
“Xalq qəzeti”nin  

bölgə müxbiri

Əmək və Əhalinin Sosial Müdafiəsi Nazirliyində növbəti kollegiya iclası keçirilib. 
Prezident İlham Əliyevin tapşırığı ilə son illər sosial sahədə aparılan islahatları 
qeyd edən əmək və əhalinin sosial müdafiəsi naziri Sahil Babayev bu islahatların 

davam etdiyini bildirib.
ƏƏSMN-dən verilən məlumatda bildirilir 

ki, nazir dövlət başçısının imzaladığı “Əhalinin 
sosial rifahının qorunması sahəsində əlavə 
tədbirlər haqqında” Sərəncama uyğun olaraq 
2022-ci ilin dövlət büdcəsinin layihəsində sosial 
ödənişlərin artırılması ilə bağlı islahatların 
nəzərə alındığını qeyd edib. Əmək müqaviləsi 
ilə çalışanların böyük qisminin əməkhaqları 
artırılacaq. Bu islahat 1 milyonadək işçini əhatə 
edəcək. O cümlədən, minumum əməkhaqqında 
artım olacaq. Ümumilikdə, 2022-ci ilin 
əvvəlindən 2 milyondan çox insanı əhatə edən 
pensiya, müavinət, təqaüd, əməkhaqqı, sosial 
yardım formasında sosial ödənişlərdə artımlar 
olacaq.

S.Babayev bildirib ki, 2022-ci ildə minimum 
pensiyaların artımı ilə yanaşı, pensiyaların 
indeksləşdirmə əsasında artırılması da nəzərdə 
tutulur.

Qeyd olunub ki, ümumən pensiya islahat-
larında məqsəd dövlət pensiya sisteminin da-
vamlılığının qorunması ilə yanaşı, bu sistemdə 
yeni humanist yanaşmaların tətbiqi, pensiya 
təminatına əlçatanlığın artırılmasıdır. Son illərdə 
bu istiqamətdə mühüm addımlar atılıb, qarşıda-
kı dövrdə də davam edəcək.

İmtiyazlı kateqoriyalara aid vətəndaşların 
mənzillə təminatı proqramına uyğun olaraq, 
2021-ci ildə şəhid ailələri, müharibə əlilləri və 
digər həssas kateqoriyadan olan 2500 şəxsə 
mənzillərin sənədi təqdim edilib. Həmçinin bu il 
daha 164 müharibə əlilinə dövlət büdcəsi hesa-
bına minik avtomobili verilib.

İclasda daha 182 peşə və kvalifikasiya 
standartının təsdiq edilməsi qərara alınıb. 

Bildirilib ki, peşə və kvalifikasiya standartları 
işçi qüvvəsinin işəgötürənlərin tələbinə cavab 
verməsi və rəqabət qabiliyyətinin artırılması, 
peşə-ixtisas təhsili proqramlarının əmək baza-
rının tələblərinə uyğunlaşdırılması məqsədilə 
hazırlanır. Ümumən 2021-ci ilin ötən dövründə 
700-dək peşə və kvalifikasiya standartı hazır-
lanaraq təsdiq edilib və ilin sonuna bu rəqəmin 
1000-ə çatdırılması planlaşdırılıb.

Əmək qanunvericiliyinə əməl olunma-
sına dövlət nəzarətinin həyata keçirilməsi 
sahəsində aparılan işlər diqqətə çatdırılıb. 
Əməyin mühafizəsi üzrə beynəlxalq standart 
olan İSO 45001 əsasında milli standartların 
hazırlanması, Nazirlik yanında Dövlət Əmək 
Müfəttişliyi Xidmətinin tabeliyində Əməyin 
Mühafizəsi Mərkəzinin yaradılması işlərinin 
sürətləndirilməsi tapşırılıb.

Əlilliyin qiymətləndirilməsi işlərindən bəhs 
olunub. Bu ilin ötən dövründə 51 minədək şəxsə  
əlillik təyin edildiyi, əlilliyi olan 8 min şəxsə 40 
mindən çox protez-ortopedik və digər reabilitasi-
ya vasitəsinin verildiyi, aşağı və yuxarı ətrafları 
amputasiya edilmiş 164 hərbçinin 173 ən 
müasir 4-cü nəsil elektron protezlə təmin edildiyi 
qeyd olunub.

Ödənişli ictimai işlər proqramının icrası, 
sosial təminatın həyata keçirilməsi, sosial 
xidmətlər, əlilliyin qiymətləndirilməsi və reabili-
tasiya, övladlığagötürmə və s. sahələrdə bu ilin 
ötən dövründə görülən işlər və qarşıda duran 
vəzifələr müzakirə olunub.

Samirə ƏLİYEVA,  
“Xalq qəzeti”

Qazaxıstanın paytaxtı Nur-Sultanda “Nur Otan” Partiyasının 
İctimai Siyasət İnstitutu tərəfindən təşkil edilən “Qazaxıstan siyasi-
partiya sisteminin təkamülü: çağırışlar, nailiyyətlər və perspektivlər” 
Beynəlxalq Forumu noyabrın 30-da işini davam etdirib.

“Vətən müharibəsində Azərbaycanın qazandığı şanlı Qələbə diplomatik 
müstəvidə də ölkəmizin üstünlüyünü təmin edib. Müzəffər Ali Baş Komandan 
cənab İlham Əliyev güclü və məntiqli diplomatik potensialına əsaslanaraq 
ölkəmizin maraqlarını beynəlxalq aləmdə ləyaqətlə təmsil edir. Bu il noyabrın 
26-da Soçi şəhərində Azərbaycan və Rusiya prezidentlərinin, Ermənistanın 
baş nazirinin iştirakı ilə keçirilən üçtərəfli görüşdə bir daha bunun şahidi 
olduq. Hər üç ölkə liderinin imzaladığı Bəyanat, görüşdə səslənən açıqlamalar 
Azərbaycanın maraqlarına tam cavab verir və qalib ölkə olaraq mənafeyinə 
uyğundur”. Azərbaycan Həmkarlar İttifaqları Konfederasiyasının sədri, Milli 
Məclisin deputatı Səttar Möhbalıyev Soçi görüşünün siyasi dividentləri barədə 
mülahizələrinin davamında bildirdi:

AMEA-nın Gəncə bölməsində 
elmi-praktik konfrans

Yeni ildən 2 milyondan çox insanı 
əhatə edən sosial paket icra 
olunacaq, sosial ödənişlər artırılacaq

Supsa terminalından Azərbaycan nefti yüklənmiş 1000-ci tanker yola salınıb
 bp-nin əməliyyatçısı olduğu Qərb 

İxrac Boru Kəməri (Bakı-Supsa) vasitəsilə 
nəql olunan Azəri-Çıraq-Günəşli (AÇG) 
nefti yüklənmiş 1000-ci tanker Qara dəniz 
sahilindəki Supsa terminalından yola salınıb.

İtaliyaya yola düşən “Stamos” adlı 1000-ci 
tankerə AÇG yatağından hasil olunmuş və Səngəçal 
terminalından başlayaraq Azərbaycan və Gürcüs-
tan ərazisi boyunca təhlükəsiz şəkildə nəql edilmiş 
650000 barel xam neft yüklənilmişdir.

bp-nin Gürcüstan üzrə vitse-prezidenti Aytən Ha-
cıyeva bildirib ki, Bakı-Supsa bp və tərəfdaşlarının 
həyata keçirdiyi ilkin neft layihəsinin mühüm bir 
hissəsidir və Gürcüstanda və regiondakı təhlükəsiz 
və etibarlı əməliyyatlarımızın gözəl nümunəsidir. 

Supsa terminalından 1000-ci tankerin yola salınma-
sı həm də bp-nin Gürcüstandakı fəaliyyətinin 25-ci 
ildönümünə təsadüf edən əlamətdar hadisədir.

Bakı-Supsa boru kəməri 1999-cu ildə istismara 
veriləndən bəri 700 milyon bareldən çox neft nəql 
edib. Boru kəmərinin hazırkı ixrac həcmi gündəlik 
100000 barel təşkil edir.

bp-nin Azərbaycan-Gürcüstan-Türkiyə ixrac 
boru kəmərləri üzrə meneceri Eldar Qaziyev qeyd 
edib ki, istismarda olduğu 20 ildən artıq müddətdə 
və 1999-cu ildə ilk tankerin yükləndiyi vaxtdan bəri 
Bakı-Supsa boru kəmərinin göstərdiyi əla iş icrası ilə 
həqiqətən fəxr edirik. 

AÇG üzrə iştirak payları aşağıdakı kimidir: 
“bp” (30.37%), “SOCAR” (25.0%), “MOL” (9.57%), 
“İNPEX” (9.31%), “Equinor” (7.27%), “ExxonMo-
bil” (6.79%), “TPAO” (5.73%), “İTOCHU” (3.65%), 
“ONGC Videsh Limited (OVL)” (2.31%).

Tahir Budaqov: Yeni Azərbaycan və “Nur Otan”  
partiyaları arasında səmərəli və qarşılıqlı əlaqələr yaradılıb

Müstəqillik bütün xalqların 
əsas sərvətidir. Qazaxıstan 30 il 
ərzində sosial, iqtisadi və siyasi 
sistemdə islahatların aparılması 
baxımından böyük üstünlüklər 
əldə etmişdir. Qazaxıstan bu 
gün siyasi platformalarda 
iştirak edir və dövlətlərarası 
münasibətləri fəal şəkildə 
təşviq edir. 

Bu sözləri Yeni Azərbaycan 
Partiyası Sədrinin müavini – Mərkəzi 
Aparatın rəhbəri Tahir Budaqov və 
Qazaxıstanın “Astana”  telekanalına 
müsahibəsində deyib. 

Bugünkü forumun ölkələr arasında 
siyasi və partiyalararası əlaqələrin 
yaxşılaşması ilə əlamətdar olduğunu 
bildirən T.Budaqov tədbirdə müasir 
tələblər və tendensiyalar nəzərə alın-
maqla partiya islahatlarının müzakirə 
edildiyini bildirib.  

Azərbaycan ilə Qazaxıstan ara-
sında dostluq, qardaşlıq və qarşılıqlı 
faydalı əməkdaşlıq münasibətlərinə 

toxunan T.Budaqov qeyd edib ki, 
prezidentlər İlham Əliyevin və Qa-
sım-Jomart Tokayevin şəxsi dostluq 
əlaqələri, məqsədyönlü siyasəti 

ölkələrimiz arasında dostluq, qardaş-
lıq və tərəfdaşlıq münasibətlərinin 
uğurlu inkişafını təmin edən aparıcı 
amillərdir. 

“Ümummilli lider Heydər 
Əliyev və elbası Nursultan Nazar-
bayev Azərbaycan-Qazaxıstan 
münasibətlərində etimadın yaran-
masına və inkişafına, hakim Yeni 
Azərbaycan Partiyası və “Nur Otan” 
Partiyası arasında səmərəli və 
qarşılıqlı faydalı əlaqələrin yaradıl-
masına böyük töhfələr veriblər”, - 
deyən T.Budaqov iki hakim partiyanın 
gənclər təşkilatları arasında yeni 
yaradılmış əməkdaşlığın, nəzərdə 
tutulan qarşılıqlı səfərlərin və birgə 
layihələrin həyata keçirildiyini vurğula-
yaraq bundan sonra da əlaqələrimizin 
inkişafına və dinamikasına mühüm 
töhfə verəcəyini qeyd edib.

